
ᐃᓄᓕᕆᔨᑐᖃᒃᑯᑦ ᑲᓇᑕᒥ ᐱᓕᕆᔪᒪᕗᑦ ᑎᒥᐅᔪᑦ ᑖᑉᑯᓄᖓ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ 
ᕿᒥᕐᕈᐊᕐᓗᒍ ᐊᖕᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓂᒃ (ᓚᐃᓴᓯᑖᕋᓱᒃᑐᑦ) ᐆᒃᑑᑖ 
ᓄᑖᖑᕆᐊᒃᓗᒍ  ᐊᐳᖅᑎᓈᑦᑐᖅ ᒎᓗᒥᒃ ᐅᔭᕋᖕᓂᐊᖅᑐᖅ ᖃᓄᕆᑑᓂᖓ ‘A’ ᐃᒪᕐᒧᑦ ᓚᐃᓴᓯ 
(#2AM-MEA0815). ᒪᓕᒡᖢᒍ ᒐᕙᒪᑐᖃᒃᑯᑦ ᒪᓕᒐᖏᑦ, ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐊᐅᓚᑦᓯᔨᐅᖃᑕᐅᔪᑦ ᓄᓇᕗᒻᒥ ᐃᒪᑦᑎᐊᕙᖏᓐᓂᒃ ᑖᒃᑯᐊᓗ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ. 
ᓄᑖᖑᕆᐊᕐᓂᖓ ᐋᕿᐅᑎᓂᐊᖅᑐᖅ ᒫᓐᓇᐅᔪᖅ ᐃᒪᖓᓄᑦ ᓚᐃᓴᓯ ᐃᓱᓕᑦᑐᒫᖅᑐᖅ ᒪᐃ 31, 
2015.   
 
ᐱᔪᒪᓂᖅ ᓚᐃᓴᓯᒧ ᓄᑖᖑᕆᐊᖅᑎᑕᐅᓗᓂ ᑕᑯᓂᐊᖅᑐᒍᑦ ᐱᓕᕆᐊᖑᔪᖅ ᐊᐅᓚᓚᐅᕐᓗᓂ 
ᒪᑐᓕᕐᓗᓂ. ᐃᓚᒋᔭᖓ ᐆᒃᑑᑎᑦ ᓚᐃᓴᓯᑖᕋᓱᒃᑐᑦ ᐱᔪᒪᔪᑦ ᐃᒪᑦᑎᐊᕙᖕᒥ ᐃᒥᕆᓂᐊᖅᑕᒥᖕᓂᒃ 
ᐊᔪᖏᑎᑦᑎᓗᑎᒃ ᐃᒻᒥᑲᓐᓂᕈᓐᓇᖅᓯᓗᑎᒃ ᑕᒡᕙᖓ 1,870,000 ᑭᐅᐱᒃ ᒦᑕ ᐊᕐᕌᒍᑕᒫᑦ 
ᑕᐃᑲᖓᑦ 9,119,652 ᑭᐅᕕᒃ ᒦᑕ. ᐅᓇ ᐅᓄᖅᓯᒋᐊᕈᑖ ᐃᒪᑦᑎᐊᕙᖕᒧᑦ ᐊᔪᖏᓐᓂᐊᕐᒪᑕ 
ᑕᑕᑕᐅᓂᐊᕐᒪᑕ ᐳᐊᑖᔨ, ᒎᔅ, ᐊᒻᒪᓗ ᒍᐊᑦ ᒪᑐᐃᖓᔪᑦ. ᐊᒻᒪᓗᑦᑕᐅᖅ, ᐆᒃᑑᑎᑦ ᐃᓚᖃᖅᑐᑦ 
ᐋᕿᒋᐊᑦᑎᐊᑲᓐᓂᕐᓗᒋᑦ ᐊᐅᓚᑦᑎᔾᔪᑕᐅᔪᑦ ᐊᒻᒪᓗ ᒥᐊᓂᕆᔭᐅᔪᑦ ᐊᑖᒍᑦ ᓚᐃᓴᓯ ᐊᒻᒪᓗ 
ᐋᕿᒋᐊᖅᑐᖅ ᐃᓂᑐᖃᖓᓄᑦ ᐅᑎᖅᑎᑦᑎᔾᔪᑕᐅᓂᐊᖅᑐᓄᑦ ᐊᑭᖓ ᖃᑦᓯᐅᒐᔭᕐᒪᖔᑦ.   
 
ᐅᓇ ᐊᑐᓕᖁᔭᐅᔪᖅ ᐃᓄᓕᕆᔨᑐᖃᒃᑯᑦ ᑲᓇᑕᒥ ᓇᓗᓇᐃᔭᑦᑎᐊᖅᓯᒪᔪᖅ 
ᖃᓄᐃᓕᐅᕆᐊᖃᖅᑐᓂᒃ ᕿᒥᕐᕈᐊᕐᓂᐊᖅᑐᓂ ᑐᑭᓯᖃᑎᒌᖑᑎᓂ. ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐃᓱᒫᓘᑎᖃᖅᑐᑦ ᐊᒃᑐᐃᓇᔭᕐᓂᖏᓐᓂᒃ ᐃᒪᑦᑎᐊᕙᖕᒥᒃ (ᖄᖓᓂ ᐊᒻᒪᓗ ᒪᓂᖃᒥ ᐃᒪᖅ) ᐊᒻᒪᓗ 
ᐊᕙᑎᒥᒃ ᐅᔭᕋᖕᓂᐊᖅᑐᓂᑦ ᐊᒻᒪᓗ ᑕᒪᒃᑯᓄᖓ ᖃᓄᐃᓕᐅᕈᑕᐅᔪᓂᒃ. ᐅᖃᐅᓯᕆᑦᑎᐊᕐᓂᐊᕐᓗᒍ 
ᐊᕙᑎᒥᒃ ᐊᒃᑐᐃᓇᔭᕐᓂᖓ ᐊᑖᓂ ᑎᑎᕋᖅᓯᒪᔪᑦ ᑐᑭᓯᒋᐊᕐᑎᑦᑎᔪᑦ ᐊᑐᓕᖁᔭᐅᔪᑦ ᐋᕿᒃᑕᐅᓯᒪᔪᑦ 
ᐃᓄᓕᕆᔨᑐᖃᒃᑯᑦ ᑲᓇᑕᒥ:  
 
 ᓚᐃᓴᓯᑖᕋᓱᒃᑐᑦ ᐊᕐᕌᒍᑕᒫᑦ ᒥᐊᓂᕆᔭᐅᓗᑎᒃ ᖃᐅᔨᔭᐅᓇᓱᑦᑎᐊᖃᑦᑕᕐᓗᑎᒃ 

ᐅᓂᒃᑳᓕᐅᕐᓗᑎᒃ ᑐᑭᓯᓇᖅᓯᓂᐊᕐᒪᑕ ᑕᑭᑕᒫᑦ ᓯᓚᐅᑉ ᐅᖂᓂᖓᑕ ᖃᓄᕆᑑᓚᐅᕐᓂᖓ 
ᑕᐃᑲᓂ ᐅᔭᕋᖕᓂᐊᕐᕕᐅᔪᓂ ᐃᓂᖓᓂ ᑕᐃᑲᖓᓂ 12 ᑕᕿᓄᑦ ᐊᒻᒪᓗ ᖃᐅᔨᓴᕈᑎᑖᖏᑦ 
ᖃᓅᑎᒋᖕᒪᖔᑕ ᖃᐅᔨᔭᐅᓇᓱᒡᓗᑎᒃ ᐃᒪᑲᓪᓚᓕᑕᓂᑦ. ᐅᓇ ᐱᒋᐊᕈᑖᑦ 
ᖃᐅᔨᑎᑦᑎᓯᒪᓂᐊᖅᑐᖅ ᖃᓄᐃᓕᐅᕆᐊᖃᖅᑐᓄᑦ ᐃᓱᒪᓕᐅᕆᐊᓕᖕᓂᒃ ᐱᓪᓗᒍ 
ᖃᓅᑎᒋᔪᖅ ᐊᐅᓚᑦᑎᔭᕆᐊᖃᕐᓂᑦᑎᓂᒃ ᐊᑐᓕᖅᑕᐅᔪᓐᓇᖅᑐᓂᒃ ᐃᓂᖓᓂ ᐊᕙᑎᖓᓄ 
ᐊᐅᓚᑦᑎᐊᕐᓂᐊᕐᒪᑕ.   
 

 ᖄᖓ ᐅᔭᕋᒃᑕᖅᑕᐅᓐᖏᓂᕐᓗᒃᑯᓂᒃ ᑐᖁᖅᓯᒪᕕᖓ ᐊᒻᒪᓗ ᐊᒃᑕᖅᑕᐅᔪᓂ ᐅᔭᖃᓂ 
ᑐᖁᖅᓯᒪᕕᖓᑦ ᐱᔭᕇᖅᑕᐅᓗᑎᒃ ᖃᓄᐃᓕᐅᕆᐊᖃᖅᑐᑦ ᐃᓱᒪᒋᔭᐅᑦᑎᐊᕐᓗᑎᒃ. ᐅᓇ 
ᓚᐃᓴᓯᑖᕋᓱᒃᑐᖅ ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕐᓗᓂ ᐃᓚᖃᕐᓗᒍ ᖃᐅᔨᓇᓱᒃᓯᒪᔭᒥᖕᓂᒃ 

ᐊᒻᒪᓗ ᐅᖃᖃᑎᒌᒍᑎᒋᓯᒪᔭᒥᖕᓂᒃ ᐆᒃᑐᖅᑕᐅᓯᒪᔪᓂᒃ ᐊᒻᒪᓗ ᖃᓄᓪᓚᑖᖑᓂᖓᓂ 
ᓂᕆᐅᒋᔭᐅᔪᖅ ᑳᓕᖅᑕᐅᓯᒪᓂᖏᓐᓄᑦ ᐅᔭᕋᒃᑕᖅᑕᐅᓐᖏᓂᕐᓗᒃᑯᓂᒃ ᑐᖁᖅᓯᒪᕕᖓ 
ᐊᒻᒪᓗ ᐊᒃᑕᖅᑕᐅᔪᓂ ᐅᔭᖃᓂ ᑐᖁᖅᓯᒪᕕᖓᑦ. ᐱᓗᐊᖅᑐᒥᒃ, ᐊᑑᑎᖃᑦᑎᐊᕐᒪᖔᑦ 
ᖁᐊᖑᐃᓐᓇᐅᔭᖅᑐᖅ ᒪᑐᓯᒪᑎᓪᓗᒍ ᖃᐅᔨᓇᓱᒍᓯᖅ ᐅᔭᕋᖕᓂᐊᕐᕕᖕᒧᑦ ᐊᒃᑕᖅᐸᓪᓕᐊᔭᖓ 
ᐊᐅᓚᑕᐅᑎᓪᓗᒍ ᑕᒪᓐᓇ ᖃᐅᔨᓇᖅᓯᑦᑎᐊᕆᐊᓕᒃ. 
 

 ᓚᐃᓴᓯᑖᕋᓱᒃᑐᖅ ᑐᓂᓯᔭᕆᐊᓕᑦ ᓴᓇᓯᒪᔭᒥᖕᓂᒃ ᖃᓄᐃᓕᖓᓂᓕᒫᖓᓂ ᐃᒪᕐᒥᒃ 
ᐊᐅᓚᑦᑎᓂᕐᑎᒃ ᓴᓇᓯᒪᓂᖓ (ᑰᓕᖅᑎᓯᒪᔪᑦ ᐊᓯᐊᓄᑦ) ᐊᒻᒪᓗ ᐊᑕᔪᑦ ᓴᐳᓐᓂᐊᕈᑕᐅᔪᑦ 
ᑐᓐᓂᖁᑕᐅᓗᑎᒃ ᑖᑉᑯᓄᖓ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓄᑦ.   
 

 ᒪᕐᕉᓯᒪᔪᑦ ᓄᓇᒥ- ᐊᕙᑎᒥ ᖃᓄᐃᓕᐅᖅᑕᐅᔪᑦ ᐊᐅᓚᑕᐅᔪᓐᓇᐃᓕᓯᒪᔪᑦ ᐃᔅᓴᐃᕙᓪᓕᐊᔪᑦ 
ᐃᒪᕐᓄᑦ ᑎᑭᐅᑎᓯᒪᓐᖏᒪᑕ ᐃᒪᐅᑉ ᖃᓄᕆᑑᔭᕆᐊᖃᕐᓂᖓᓂ. ᒫᓐᓇᐅᔪᖅ, 
ᓚᐃᓴᓯᑖᕋᓱᒃᑐᖅ ᐊᑐᓕᖅᑕᐅᑎᑦᑎᓯᒪᔪᖅ ᕿᓚᒻᒥᐅᔪᒃᑯᑦ ᐊᐅᓚᑦᑎᔾᔪᑎᖃᖅᖢᑎᒃ ᑕᒪᓐᓇ 
ᐊᑑᕈᓐᓴᕐᓂᐊᕋᒥᔾᒧᒃ ᖃᓄᐃᓕᖓᓂᑎᒃ, ᑕᐃᒪᓐᓇᐅᒐᓗᐊᕐᑎᓪᓗᒍ, ᐃᓄᓕᕆᔨᑐᖃᒃᑯᑦ 
ᑲᓇᑕᒥ ᐊᑐᓕᖅᑕᐅᖁᔨᕗᑦ ᐅᑯᐊ ᓚᐃᓴᓯᑖᕋᓱᒃᑐᑦ ᑐᓂᓯᓗᑎᒃ ᐊᑯᓂᐅᔪᒃᑯᑦ 
ᐋᕿᒃᓯᒪᔾᔪᑎᒋᓂᐊᖅᑕᒥᖕᓂᒃ ᐱᔭᕇᖅᓯᒪᓕᕐᑎᓪᓗᒍ ᒫᓐᓇᐅᔪᖅ ᓄᓇ 
ᖃᓄᓕᐅᕆᐊᖃᕐᓂᖓᓂ ᐃᓕᑕᐅᓇᓱᓚᐅᕐᓗᓂ ᐊᒻᒪᓗ, ᒥᑭᓈᖅᓯᒪᓗᒍ, ᐊᑕᐅᓯᖅ ᐊᕐᕌᒍᒥ 
ᑐᓂᓯᓚᐅᓐᖏᓂᕐᒥᖕᓂ ᑭᖑᓪᓕᖅᐹᖅᐅᑎᒥᖕᓂ ᒪᑐᓯᓂᐊᕐᓂᕐᒥᖕᓄᑦ ᐸᕐᓇᐅᑎᒥᒃ.    

 
 ᓚᐃᓴᓯᑖᕋᓱᒃᑐᖅ ᒫᓐᓇᒨᖓᓕᕐᑎᖃᑦᑕᕐᓗᒍ ᒪᑐᓂᐊᓵᖅᑎᓪᓗᒍ ᐊᒻᒪᓗ ᐃᓂᑐᖃᖓᓄᑦ 

ᐅᑎᖅᑎᑕᐅᓂᐊᕐᓂᖓᑕ ᐸᕐᓇᐅᑖ ᖃᓄᖅ ᐊᑭᖃᕋᔭᕐᒪᖔᑦ ᐃᒪᓐᓇᐅᑎᒋᔭᐅᓚᐅᖅᑐᖅ 
$84,869,488. ᒪᑐᓂᖓᑕ ᐊᑭᖓ ᒪᓕᒃᑐᖅ ᑭᖑᓪᓕᖅᐹᓯᐅᑎᒥᒃ ᒪᑐᔭᖓᓂᖓᑕ 
ᓴᓇᓯᒪᓂᐊᕐᓂᖓ ᐅᔭᕋᖕᓂᐊᕐᕕᒃ ᐊᒃᑕᑯᖏᓐᓂᒃ ᐊᐅᓚᑦᑎᔾᔪᑕᐅᔪᓂᑦ. 
ᐃᓱᒪᒋᔭᐅᑦᑎᐊᕆᐊᓕᑦ           ᖃᓄᕆᑑᓂᖓ - ᐃᔾᔪᓂᖓ ᐊᒃᑕᖅᑕᐅᔪᑦ ᐅᔭᖃᑦ 
ᐊᒻᒪᓗ ᐊᑭᖓ ᐊᑕᔪᖅ ᓴᓗᒻᒪᖅᓴᖅᑕᐅᔭᕆᐊᖃᕈᓂ ᐃᒪᕐᒧᑦ ᓄᐊᑕᐅᔪᑦ 
ᖁᐊᖃᑦᑕᕐᓂᖏᓄᑦ ᐅᔭᕋᖕᓂᐊᕐᕕᖕᒥᑦ ᐊᒥᐊᒃᑯᕐᓗᑯᐃᑦ ᐊᒃᑕᕆᐊᓕᑦ. ᐅᑯᐊ 
ᓚᐃᓴᓯᑖᕋᓱᒃᑐᑦ ᐱᓯᒪᑎᑦᑎᔭᕆᐊᓕᑦ ᐅᑯᐊ ᒫᓐᓇᐅᔪᖅ ᐊᑭᖏᑦ ᖃᑦᓯᑖᓚᐅᓇᔭᕐᒪᖔᑕ 
ᓈᒪᒃᑲᓗᐊᕐᒪᖔᑕ ᐱᔭᕇᑦᑎᐊᕐᓂᐊᕐᓗᒍ ᑭᖑᓪᓕᖅᐹᖅᓯᐅᑎ ᒪᑐᓂᖓᓄ ᐊᒻᒪᓗ 
ᐃᓂᑐᖃᖓᓄᓪᓗ ᐅᑎᖅᑎᑕᐅᓇᓱᖕᓂᖓᓄᑦ ᑐᕌᕆᔭᐅᔪᓄᑦ. 

 
ᐃᓄᓕᕆᔨᑐᖃᒃᑯᑦ ᑲᓇᑕᒥ ᐃᑲᔪᖅᑐᑦ ᓚᐃᓴᓯᑖᕋᓱᒃᑐᑦ ᑐᑭᓯᕋᐅᑎᖓᓂᒃ ᐱᓪᓗᒍ ᑐᒃᓯᕋᖅᑕᐅᔪᑦ 
ᑎᑭᐅᑎᓯᒪᓗᒍ ᖁᓕᓄᑦ (10) ᐊᕐᕌᒍᓄ ᓚᐃᓴᓯᖓ. ᐃᓄᓕᕆᔨᑐᖃᒃᑯᑦ ᑲᓇᑕᒥ ᐃᓚᐅᓕᐊᖅᑐᑦ 
ᐊᒡᒋᖅᑐᒥ ᖃᓄᐃᓕᐅᕆᐊᖃᖅᑐᓄᑦ ᑲᑎᒪᑎᓪᓗᒋᑦ ᐊᒻᒪᓗ ᓈᓚᖕᓂᐊᓵᕐᓗᑎᒃ ᑲᑎᒪᕕᒃᔪᐊᕐᓂᖓ 

ᑕᐃᑲᓂ ᔮᓄᐊᕆ 14 ᐊᒻᒪᓗ 15, 2015 ᑲᒪᓂᑦᑐᐊᕐᒥ, ᓄᓇᕗᒻᒥ. 
 
 


